
Annotatsiya: Ushbu maqolada yashirin iqtisodiyotni qisqartirishda rasmiy bandlikni oshirish va moliyaviy munosabatlarni 
rivojlantirish bo‘yicha takliflar ishlab chiqildi. Mamlakatimizda yashirin iqtisodiyot hajmi, uning ijtimoiy-iqtisodiy oqibatlari 
hamda 2025-yilga mo‘ljallangan davlat dasturida belgilangan maqsadlar asosida moliyaviy mexanizmlarni takomillashtirish 
yo‘llari tahlil qilindi. Yashirin iqtisodiyot va rasmiy bandlik o‘rtasidagi o‘zaro bog‘liqlik o‘rganilib, amaliy tavsiyalar ilgari 
surildi.

Kalit soʻzlar: yashirin iqtisodiyot, rasmiy bandlik, moliyaviy munosabatlar, mehnat bozori, norasmiy faoliyat, rasmiy faoliyat, 
iqtisodiy barqarorlik.
Abstract: This article develops proposals aimed at increasing formal employment and improving financial relations 
to reduce the shadow economy. It analyzes the scale of the shadow economy in Uzbekistan, its socio-economic 
consequences, and the ways to improve financial mechanisms based on the objectives outlined in the state program until 
2025. The relationship between the shadow economy and formal employment is studied, and practical recommendations 
are presented.

Key words: shadow economy, formal employment, financial relations, labor market, informal activity, formal activity, 
economic stability.
Аннотация: В данной статье разработаны предложения по увеличению уровня официальной занятости и 
развитию финансовых отношений с целью сокращения теневой экономики. Проанализированы масштабы 
теневой экономики в нашей стране, её социально-экономические последствия, а также пути совершенствования 
финансовых механизмов на основе целей, обозначенных в государственной программе, рассчитанной до 2025 
года. Изучена взаимосвязь между теневой экономикой и официальной занятостью, представлены практические 
рекомендации.

Ключевые слова: теневая экономика, официальная занятость, финансовые отношения, рынок труда, 
неформальная деятельность, формальная деятельность, экономическая стабильность.

K I R I S H
Yashirin iqtisodiyot – iqtisodiy faoliyatning rasmiy hisobga olinmaydigan, soliq va boshqa majburiy 

to‘lovlardan qochish maqsadida yashirin amalga oshiriladigan qismi hisoblanadi. Bu holat mamlakat 
iqtisodiyotining to‘g‘ri ishlashiga, davlat budjeti daromadlarining shakllanishiga salbiy ta’sir ko‘rsatadi. Xususan, 
yashirin iqtisodiyotning ulushi hozirgi kunda YaIMning taxminan uchdan birini tashkil etadi, biroq so‘nggi yillarda 
bu ko‘rsatkich sezilarli darajada kamaymoqda1. Bu esa davlat siyosatining ustuvor vazifalaridan biri hisoblanadi.

Rasmiy bandlikni oshirish mehnat bozorining barqarorligi, ijtimoiy himoya va iqtisodiy o‘sish uchun muhim 
omildir. Yashirin iqtisodiyotning keng tarqalganligi rasmiy bandlik darajasini pasaytiradi, natijada mehnat 
bozorida notekislik va ijtimoiy muammolar yuzaga keladi.

Yashirin iqtisodiyotning mavjudligi mehnat bozorida rasmiy va norasmiy sektor o‘rtasidagi raqobatni buzadi, 
chunki norasmiy sektordagi korxonalar soliqlardan qochib, xarajatlarni kamaytiradi. Bu esa qonuniy faoliyat 
yuritayotgan tadbirkorlar uchun noqulay sharoitlar yaratadi va yangi ish o‘rinlari yaratishni qiyinlashtiradi2.

1	  https://oz.sputniknews.uz/20250513/ozbekiston-yalpi-ichki-mahsulot-norasmiy-yashirin-iqtisod-49332339.html
2	  https://inlibrary.uz/index.php/universal-scientific-esearch/article/view/59098

Shunday qilib, yashirin iqtisodiyotning keng tarqalganligi O‘zbekiston mehnat bozorida notekislikni 
kuchaytiradi, ijtimoiy himoya tizimini zaiflashtiradi va iqtisodiy barqarorlikka salbiy ta’sir ko‘rsatadi.

Yashirin iqtisodiyot mehnat bozoridagi notekisliklar:
Yashirin iqtisodiyotda ishlayotgan ishchilar ko‘pincha rasmiy mehnat shartnomalarisiz faoliyat yuritadi. Bu 

esa ularning ijtimoiy sug‘urta, pensiya va boshqa ijtimoiy kafolatlardan mahrum bo‘lishiga olib keladi. Natijada, 
norasmiy sektorda ishlovchilar orasida ijtimoiy himoya va mehnat sharoitlari bo‘yicha notekislik kuchayadi.

Rasmiy va yashirin sektor o‘rtasidagi farq ortadi, chunki yashirin iqtisodiyotda faoliyat yuritayotgan korxonalar 
soliqlarni to‘lamaslik orqali xarajatlarni kamaytiradi. Bu esa qonuniy faoliyat yuritayotgan ish beruvchilar uchun 
raqobatni qiyinlashtiradi va ish o‘rinlari sifatining pasayishiga olib keladi.

Yashirin iqtisodiyotda ish haqi odatda past bo‘ladi, mehnat sharoitlari esa rasmiy sektorga nisbatan 
yomonroq bo‘ladi. Bu holat mehnat bozorida daromad va imkoniyatlarning notekis taqsimlanishiga sabab 
bo‘ladi.

Yashirin iqtisodiyot davlat budjetiga soliq tushumlarini kamaytiradi. Natijada, ijtimoiy xizmatlar va mehnat 
bozorini tartibga soluvchi dasturlar uchun zarur mablag‘lar yetishmaydi. Bu esa ijtimoiy muammolarni yanada 
chuqurlashtiradi.

Yashirin iqtisodiyotda mehnat qonunlari ko‘pincha buziladi, bu esa ishchilar huquqlarining himoyasiz 
qolishiga va mehnat bozorida notekisliklarning yanada kuchayishiga olib keladi3. Shunday qilib, yashirin 
iqtisodiyot mehnat bozoridagi notekisliklarni kuchaytiradi, ijtimoiy himoya tizimini zaiflashtiradi, mehnat 
sharoitlari va daromadlarning tengsiz taqsimlanishiga olib keladi hamda iqtisodiy barqarorlikka salbiy ta’sir 
ko‘rsatadi.

M A V Z U G A  O I D  A D A B I Y O T L A R  S H A R H I
Yashirin iqtisodiyotni kamaytirish va rasmiy bandlik darajasini oshirishga qaratilgan siyosiy va iqtisodiy 

yondashuvlar global iqtisodiy adabiyotlarda ko‘plab tadqiqotlarga asos bo‘lgan. Bu borada D. Schneider va F. 
Enste tomonidan olib borilgan tadqiqotlar yashirin iqtisodiyotning hajmi, shakllanish sabablari va uni kamaytirish 
strategiyalarini chuqur tahlil qiladi. Ularning fikricha, yuqori soliq yuklamasi, tartibga solishdagi murakkablik va 
rasmiy sektorning ishonchli institutlarga ega emasligi yashirin iqtisodiyotning kengayishiga olib keladi. Ushbu 
muammo bilan kurashishda fiskal yengillik, soliq tizimidagi soddalashtirish va rasmiy bandlikni rag‘batlantirish 
muhim o‘rin tutadi.

Boshqa tomondan, A. Razin va E. Sadka yashirin bandlik va byudjet siyosati o‘rtasidagi o‘zaro bog‘liqlikni 
tahlil qilib, rasmiy bandlikni kengaytirish orqali budjet tushumlarini barqarorlashtirish mumkinligini isbotlagan. 
Ularning fikriga ko‘ra, norasmiy sektordan rasmiy sektorga o‘tishni rag‘batlantiruvchi moliyaviy mexanizmlar – 
subsidiyalar, soliq imtiyozlari, arzon kreditlar – iqtisodiy tartibotga xizmat qiladi.

Kalandar Abdurahmonov (2019) o‘zining “Mehnat va iqtisodiyot” nomli asarida Xalqaro mehnat tashkiloti 
tomonidan ish bilan beqaror bandlik quyidagi holatlar orqali tavsiflanishini keltiradi: ish muddati bo‘yicha 
chegaralanganligi, ish beruvchi bilan yashirin va/yoki soxta mehnat munosabatlarining mavjudligi, mehnatning 
beqaror shart-sharoitlari (past ish haqi, himoyalanmaganlik, ijtimoiy himoyadan foydalanish imkoniyatining 
yo‘qligi hamda o‘z mehnat huquqlarini himoya qilishning murakkabligi).

Jahon banki va Xalqaro mehnat tashkilotining O‘zbekiston bo‘yicha sharhlarida esa mamlakatda norasmiy 
sektor hajmi yuqoriligicha qolayotgani va bu holat ijtimoiy sug‘urta tizimining zaiflashuviga olib kelayotgani 
ta’kidlangan. Ayniqsa, ILO hisobotlarida rasmiy bandlikni oshirish orqali nafaqat soliq bazasi kengayishi, balki 
ijtimoiy barqarorlik mustahkamlanishi mumkinligi ko‘rsatilgan.

Tadqiqotlarda moliyaviy munosabatlarning roliga ham alohida e’tibor qaratiladi. D. North va B. Weingastning 
institutsional iqtisodiy nazariyasi doirasida, moliyaviy shaffoflik va huquqiy ishonchlilik norasmiy faoliyatni 
rasmiy maydonga olib chiqishda hal qiluvchi omil bo‘lib xizmat qilishi ta’kidlanadi. Ya’ni, moliyaviy vositalardan 
foydalanish imkoniyati kengaysa, iqtisodiy subyektlar rasmiylashtirilgan iqtisodiyotda faoliyat yuritishga moyil 
bo‘ladi.

Xulosa qilib aytganda, yashirin iqtisodiyotni kamaytirish bo‘yicha samarali strategiya rasmiy bandlikni 
rag‘batlantirish, moliyaviy inklyuziyani kuchaytirish, soliq va tartibga solish tizimini soddalashtirish, shuningdek, 
iqtisodiy institutlarga bo‘lgan ishonchni oshirishga qaratilgan bo‘lishi kerak. Bu omillar tizimli yondashuv bilan 
uyg‘unlashgandagina norasmiy sektor hajmi bosqichma-bosqich qisqaradi.

T A D Q I Q O T  M E T O D O L O G I YA S I
Tadqiqotlarning ko‘rsatishicha, yashirin iqtisodiyot asosan bozor iqtisodiyotiga islohotlar orqali bosqichma-

bosqich o‘tish jarayonida rivojlanayotgan mamlakatlarda keng tarqalgan. Aksincha, rivojlangan mamlakatlarda 

3	  https://uza.uz/oz/posts/yashirin-iqtisodiyot-tahlil-va-taklif_562168.



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

YA S H I L  I Q T I S O D I Y O T  VA  TA R A Q Q I Y O T2025-yil, iyun.  № 6-son.

https://yashil-iqtisodiyot-taraqqiyot.uz 499

uning ulushi nisbatan past bo‘ladi. Shu sababli yashirin iqtisodiyotning mazmuni, uning paydo bo‘lish va 
kengayish sabablari, ijtimoiy-iqtisodiy rivojlanishga ta’siri, shuningdek uni qisqartirish va nazorat qilish choralarini 
chuqur o‘rganish barcha davlatlar uchun dolzarb masala hisoblanadi. Yashirin iqtisodiyot va rasmiy bandlik 
sohasidagi dolzarb masalalar O‘zbekistonda iqtisodiy va ijtimoiy barqarorlikni ta’minlash nuqtayi nazaridan 
katta ahamiyatga ega. Yashirin iqtisodiyot ulushini qisqartirish asosiy ustuvor vazifa bo‘lib, bu orqali davlat 
budjetiga qo‘shimcha 20 trillion so‘m soliq tushumlarini jalb etish rejalashtirilmoqda4. Bu esa davlat budjeti 
taqchilligini kamaytirishga xizmat qiladi.

T A H L I L  V A  N A T I J A L A R
Yashirin iqtisodiyot, ya’ni norasmiy iqtisodiy faoliyatlar majmuasi, ko‘pgina rivojlanayotgan davlatlar, 

jumladan O‘zbekiston uchun jiddiy makroiqtisodiy va institutsional muammo hisoblanadi. Bu holat nafaqat 
davlat byudjetiga tushumlarning kamayishiga olib keladi, balki rasmiy statistik ma’lumotlarning ishonchliligiga 
putur yetkazadi, iqtisodiy rejalashtirishni qiyinlashtiradi va mehnat munosabatlarining ijtimoiy adolatliligini izdan 
chiqaradi. Ushbu tahlilda yashirin iqtisodiyotning asosiy sabablari, u bilan bog‘liq mehnat bozori va moliyaviy 
munosabatlar, rasmiy bandlikni rag‘batlantirish mexanizmlari hamda davlat siyosati orqali uning hajmini 
kamaytirish strategiyalari tizimli ko‘rib chiqiladi.

Yashirin iqtisodiyotning mavjudligi ko‘plab o‘zaro bog‘liq omillar natijasidir. Ularning boshida tartibga 
solishdagi murakkablik, yuqori soliq yuklamasi, ruxsatnoma va litsenziyalashdagi byurokratiya, past huquqiy 
madaniyat, aholi orasida rasmiy sektor institutlariga bo‘lgan ishonchsizlik, ish o‘rinlarining yetishmasligi 
va moliyaviy inklyuziya darajasining pastligi turadi. D. Schneider va D. Enste yashirin iqtisodiyotni “tartibga 
solish tanqisligi va davlatga bo‘lgan ishonchsizlik natijasida yuzaga keladigan muqobil iqtisodiy model” sifatida 
ta’riflagan.

O‘zbekistonda ham tarixan norasmiy iqtisodiy faoliyatlar, ayniqsa xizmat ko‘rsatish, savdo, qurilish va 
qishloq xo‘jaligida keng tarqalgan. Mehnat munosabatlarining katta qismi rasmiy ro‘yxatdan o‘tmagan holda 
amalga oshiriladi. Bu holat, bir tomondan, ish beruvchilarning rasmiy xarajatlaridan qochishga urinishini, 
ikkinchi tomondan esa mehnatkashlarning davlat institutlariga bo‘lgan ishonchining pastligini aks ettiradi.

Rasmiy bandlikning oshishi davlat byudjeti uchun yangi soliq tushumlarini ta’minlaydi, ijtimoiy himoya 
tizimining barqaror ishlashini kafolatlaydi va rasmiy statistikaning ishonchliligini oshiradi. Bundan tashqari, rasmiy 
mehnat munosabatlari mehnatkashlarga mehnat shartnomasiga ega bo‘lish, pensiya jamg‘armalariga hissa 
qo‘shish va tibbiy sug‘urta bilan ta’minlanish imkonini beradi. Bu esa ularning ijtimoiy himoyasini kuchaytiradi.

O‘zbekistonda so‘nggi yillarda rasmiy bandlikni kengaytirishga qaratilgan bir qator chora-tadbirlar 
amalga oshirildi. Xususan, “Har bir oila – tadbirkor”, “Yoshlar – kelajagimiz” kabi dasturlar norasmiy sektorni 
rasmiylashtirishga xizmat qildi. 2022-yilda rasmiy ish o‘rinlarining umumiy bandlikdagi ulushi 52 foizga yetgani, 
bu esa 2018-yildagi 40 foiz bilan solishtirganda sezilarli o‘sishni ko‘rsatadi.

Yashirin iqtisodiyotning qisqarishida moliyaviy munosabatlar va bank tizimining roli nihoyatda muhim. 
Moliyaviy xizmatlarga keng kirish imkoniyati, xususan, arzon va tezkor kreditlar, mikromoliyalash, sug‘urta 
mahsulotlari va raqamli to‘lov tizimlari norasmiy subyektlarni rasmiy sektorga jalb qilishda hal qiluvchi omil bo‘lib 
xizmat qiladi. Moliyaviy inklyuziya yuqori bo‘lgan jamiyatlarda iqtisodiy agentlar rasmiylashtirilgan muomalalarni 
afzal ko‘radi, chunki u holda kredit reytingi shakllanadi, kafolatlar kuchayadi va xavflar kamayadi.

Tadqiqotlar ko‘rsatishicha, O‘zbekistonda moliyaviy inklyuziya darajasi hali past bo‘lib, aholining taxminan 
35–40 foizi bank hisob raqamiga ega emas. Bu esa ko‘pchilik uchun moliyaviy tizimdan chetda qolish, naqd 
pul muomalasi ustunligini saqlab qolish va shu orqali norasmiy faoliyatda davom etish imkonini yaratadi. Bu 
holatni o‘zgartirish uchun mikromoliyaviy institutlar va raqamli to‘lov tizimlarini keng joriy etish, ayniqsa qishloq 
hududlarida, zarur.

Yashirin iqtisodiyot bilan kurashishda fiskal mexanizmlar, xususan soliq siyosati, asosiy vositalardan 
biri hisoblanadi. Yuqori soliq stavkalari, murakkab hisobot tizimi va tartibga solishning haddan tashqari 
ko‘pligi yashirin iqtisodiyot uchun “qochim yo‘li” yaratadi. Shu bois so‘nggi yillarda O‘zbekiston soliq tizimini 
soddalashtirish va progressiv soliq siyosatini joriy etishga kirishdi.

Masalan, kichik tadbirkorlar uchun yillik aylanmadan olinadigan qat’iy soliq stavkalari, yakka tartibdagi 
tadbirkorlar uchun soddalashtirilgan hisobot tizimi, patent asosidagi faoliyatlar joriy etilishi norasmiy subyektlarni 
rasmiylashtirishga undaydi. Bundan tashqari, vaqtinchalik soliq imtiyozlari va davlat grantlari orqali rasmiy 
sektor jozibadorligi oshirilmoqda.

Tahlillar shuni ko‘rsatadiki, davlat tomonidan berilayotgan soliq rag‘batlari va kredit yengilliklari norasmiy 
sektorda ishlayotganlarning rasmiylashtirilishiga ijobiy ta’sir ko‘rsatmoqda. Biroq bu siyosat muvozanatli va 
vaqtinchalik bo‘lishi, u noto‘g‘ri foydalanishga sabab bo‘lmasligi zarur.

4	  https://www.gazeta.uz/oz/2024/12/25/shadow-economy/

Bugungi kunda raqamli texnologiyalar yashirin iqtisodiyotga qarshi kurashda eng kuchli vositaga 
aylanmoqda. Jumladan, soliq organlarining onlayn nazorat tizimlari, kassa apparatlari, elektron hisob-fakturalar, 
banklar bilan to‘g‘ridan-to‘g‘ri integratsiya va fuqarolar uchun mobil ilovalar orqali davlat xizmatlarining mavjudligi 
— bular yashirin muomalalarni aniqlash va ularni kamaytirishda sezilarli natijalar bermoqda.

O‘zbekistonda “Soliq-servis” ilovasi, “Soliq kodini bilaman” loyihasi va elektron fiskal tizimlar ushbu 
yo‘nalishda salmoqli yutuqlar qatoriga kiradi. Biroq bu tizimlarning muvaffaqiyati aholining raqamli savodxonligi 
va texnik infratuzilmaning mavjudligiga bog‘liq.

Yashirin iqtisodiyot hajmi hududlar va iqtisodiyot tarmoqlari bo‘yicha bir xil emas. Qishloq xo‘jaligi, 
chakana savdo, xizmat ko‘rsatish va qurilish sohalarida norasmiy faoliyat keng tarqalgan. Ayniqsa, qishloq 
joylarda bandlikning katta qismi norasmiy shaklda amalga oshiriladi. Bu yerda rasmiylashtirish uchun zarur 
infratuzilmaning yo‘qligi, mehnat migratsiyasi va naqd pul ustuvorligi muammo sifatida ajralib turadi.

Shuningdek, ayollar va yoshlar orasida norasmiy bandlik yuqoriligi kuzatiladi. Shu sababli gender va yosh 
nuqtayi nazardan individual yondashuv asosida maqsadli dasturlar ishlab chiqilishi zarur. Masalan, ayollar 
tadbirkorligini qo‘llab-quvvatlovchi kredit liniyalari, yoshlar uchun ishbilarmonlik treninglari, ularni rasmiy 
sektorga jalb qilishda muhim vositaga aylanishi mumkin.

X U L O S A  V A  T A K L I F L A R
Yashirin iqtisodiyotni qisqartirish va rasmiy bandlikni oshirish maqsadida ma’lum bir davrga mo‘ljallangan 

tajriba-sinov asosida quyidagi moliyaviy munosabatlarni amalga oshirish taklif etiladi:
Soddalashtirilgan soliq siyosati va soliq imtiyozlarini joriy etish bo‘yicha aholining keng xabardorligini 

ta’minlash. Bu omil aholining rasmiy faoliyat yuritishga bo‘lgan ishonchini oshiradi. Natijada:
Norasmiy sektorda faoliyat yuritayotgan shaxslar soliq tizimiga o‘tishga undaladi;
Tadbirkorlar qonuniy yengilliklardan foydalanishga intiladi;
Yashirin iqtisodiyot hajmi kamayadi. Ayniqsa, kichik biznes subyektlari uchun soliqlarni kamaytirish yoki 

vaqtincha bekor qilish orqali ularni rasmiylashtirish jarayoniga rag‘batlantirish mumkin.
Moliyaviy rag‘batlantirish mexanizmlarini kengaytirish. Rasmiy bandlikni oshirish maqsadida kreditlar, 

subsidiyalar, grantlar va boshqa moliyaviy yordam turlarini ko‘paytirish muhimdir. Bu iqtisodiyotni sog‘lomlashtirish 
hamda yashirin sektorni legallashtirish uchun samarali moliyaviy vositadir.

Moliyaviy nazorat va audit tizimini raqamlashtirish. Ushbu yondashuv soliq nazorati samaradorligini 
oshiradi, soliq tushumlari yig‘ilishini soddalashtiradi va korrupsiyani kamaytiradi.

Moliyaviy savodxonlikni oshirish. Aholining moliyaviy bilim darajasini oshirish, moliyaviy xizmatlardan 
foydalanishni yengillashtirish orqali yashirin iqtisodiyotga qarshi kurash samaradorligini kuchaytirish mumkin.

Ijtimoiy himoya tizimini rivojlantirish. Rasmiy bandlikni jozibador qilish uchun ijtimoiy himoya mexanizmlarini 
mustahkamlash muhimdir. Bu, o‘z navbatida, ishchi kuchining huquqiy va iqtisodiy jihatdan himoyalanganligini 
ta’minlaydi.

Yashirin iqtisodiyotni qisqartirish jarayonida rasmiy bandlikni kengaytirish va moliyaviy munosabatlarni 
rivojlantirish muhim ahamiyat kasb etadi. 2025-yilga mo‘ljallangan davlat dasturida ushbu yo‘nalishlarga 
alohida e’tibor qaratilsa, yashirin iqtisodiyot ulushi sezilarli darajada qisqaradi, rasmiy bandlik esa ortadi. Bu 
esa mamlakatda ijtimoiy-iqtisodiy barqarorlikni ta’minlaydi va iqtisodiyotni sog‘lom rivojlantirishga xizmat qiladi.

